
 ՀՀ կառավարության որոշման նախագծի 

ՀՀ ՏԿԵ նախարարության պետական գույքի կառավարման կոմիտե է ներկայացվել  
ՀՀ վարչապետի հանձնարարականը (09.03.2022թ. N02/17.4/7144-2022), որով տեղեկացվել է, որ «Ճանապարհային դեպարտամենտ» ՊՈԱԿ-ի և Վարչապետի աշխատակազմի միջև 21.01.2021թ. կնքվել է գույքի անհատույց օգտագործման թիվ 1 պայմանագիր, որով Կազմակերպության կողմից աշխատակազմի անհատույց օգտագործմանն է հանձնվել «TOYOTA LC 150 4.0 GAS» մակնիշի տրանսպորտային միջոցը: Պայմանագրի գործողության ժամկետը պայմանագրում փոփոխություններ կատարելու թիվ 1 համաձայնագրով երկարաձգվել է մինչև 21.04.2022թ. ներառյալ: 
Վերը նշված գույքը որպես պետական սեփականություն ՀՀ կառավարությանը հանձնելու նպատակով՝ Վարչապետի հանձնարարությամբ հանձնարարվել է ներկայացնել «Գույք նվիրելու մասին» ՀՀ կառավարության որոշման նախագիծ՝ ապահովելով դրան նախորդող համապատասխան ընթացակարգերի իրականացումը:
Մշակվել է «Որպես նվիրատվություն գույք ընդունելու և ամրացնելու մասին» ՀՀ կառավարության որոշման նախագիծը, համաձայն որի նախատեսվում է որպես նվիրատվություն Հայաստանի Հանրապետությանն ընդունել «Ճանապարհային դեպարտամենտ» հիմնադրամի (նախկինում՝ «Տրանսպորտային ծրագրերի իրականացման կազմակերպություն» պետական ոչ առևտրային կազմակերպություն) սեփականությունը հանդիսացող, 24 293 595  ՀՀ դրամ սկզբնական և 01.03.2022թ. դրությամբ 5 333 248 ՀՀ դրամ հաշվեկշռային արժեքով «TOYOTA LC 150 4.0 GAS» մակնիշի, 494 SS 60 հաշվառման համարանիշի (թողարկման տարեթիվը՝ 2013 թվական, նույնացման համարը՝ JTEBU3FJX05048036) տրանսպորտային միջոցն (այսուհետ՝ Գույք)  և ամրացնել Հայաստանի Հանրապետության վարչապետի աշխատակազմին:
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ «Որպես նվիրատվություն գույք ընդունելու և ամրացնելու մասին» ՀՀ կառավարության որոշման նախագծի համաձայն նախատեսվում է «Ճանապարհային դեպարտամենտ» հիմնադրամի սեփականությունը հանդիսացող «TOYOTA LC 150 4.0 GAS» մակնիշի, 494 SS 60 հաշվառման համարանիշի տրանսպորտային միջոցն ընդունել որպես պետական սեփականություն և ամրացնել ՀՀ վարչապետի աշխատակազմին, որի արդյունքում հնարավորություն կստեղծվի նորացնել աշխատակազմի կողմից շահագործվող տրանսպորտային միջոցները, որն ուղղված կլինի թե՛ աշխատակազմի կողմից իրականացվող գործառույթների արդյունավետության բարձրացմանը, թե՛ աշխատակազմում առկա շահագործվող գույքի արդյունավետության բարձրացմանը։

